
— 31 —





朱栢廬先生治家格言、黎明卽起、洒掃庭除、要內外整潔、

旣昏便息、關鎖門戶、必親自撿㸃、一粥一飯、當思來處不

易、半絲半𫄄、恒念物力維艱、宜未雨而綢繆、毋臨渴而掘

井、自奉必須儉約、宴客切勿流連、器具質而潔、瓦缶勝金

玉、飲食約而精、園蔬愈珍饈、勿營華屋、勿謀良田、三姑六

婆、實淫盗之媒、婢美妾嬌、非閨房之福、僮僕勿用俊秀、妻

妾切忌艶粧、祖宗雖遠、祭祀不可不誠、子孫雖愚、經書不

可不讀、居身務其質樸、教子要有義方、勿貪意外之財、勿

飲過量之酒、與肩挑貿易、莫占便宜、見貧苦親鄰、須多温

恤、刻薄成家、理無久享、倫常乖舛、立見消亡、兄弟叔姪、須

分多潤寡、長幼内外、宜法肅詞嚴、聽婦言乖骨肉、豈是丈

夫、重貨財薄父母、不成人子、嫁女擇佳壻、毋索重聘、

